
65,7 hilja da tona lima nema u papirima
Sve je unovčeno, kažu u Sindikalnom
odboru Unisa, dok Beganović ističe da IGA
ne treba plaćati igre koje su se odvijale
van granica Bosne i Hercegovine
Istražna komisija državnog Parla-
menta, zaduženazaispitivanje afe-
re u Fabrici cijevi Unis Derventa,
tačnije njenomuticaju na Izvozno-
kreditnu agenciju BiH (IGA), koja je
dovedena na rub propasti, danas bi
trebala održatiposljednju sjednicu,
te donijeti zaključke. Podsjećamo,
Oslobođenje je objavilo detalje za-
pisnika o naknadnoj kontroli UIO-
BiH u ovoj fabrici, po kojem je pre-
ko graničnih prelaza Šamac i Brod
unašuzemljuušlo 65.714tonalima,
a koji je Unis trebao preraditi u go-
tov proizvod i izvesti. No, sudbina
finalnog proizvoda nije poznata, a
potraživanja IGA od Unisa popela
su se, na osnovu izdatih mjenica,
na 194.985.211 KM.

Ovce za šišanje
- Lim, tačnije TVT traka kao os-

novna sirovina za proizvodnju
šavnih cijevi je fizički preko cari-
ne Brod i Šamac ušao u Bosnu i

Hercegovinu i u fabriku, gdje je
preradom proizvedena šavna ci-
jev. Sve je unovčeno, ali ništa nije
prikazano kroz papire kako na ca-
rini kad je ušlo, tako naravno i pri-
likomprodaje, kaže za Oslobođe-
nje jedan od članova Sindikalnog
odbora Unisa.

UzdugovanjapremalGA, 17 mi-
liona KM Unis je dužan Poreskoj
upravi RS-a, a čak 21 milion Upra-
vi za indirektno oporezivanje BiH.
Iako je SIPA izvještaj predala Tuži-
laštvu BiH, još nema informacije o
tome dajepredmetformiran, arad-

nike i dugovanja prema njima niko
i ne spominje.

- Mogunasjedinoisplatitikešom
koji sunegdje sklonili vani. Radnici
su nebitni i oni su ovce za šišanje u
svemu ovome, dodaju iz SO Unisa.

Prema podacima iz aprila 2017,
ukupna potraživanja od Unisa po-
pela su se na 493 miliona maraka.
Državna poslanica DF-a i članica
Istražne komisije Mensura Begano-
vićpodsjećakako je Unis ostao du-
žan za carine, PDV, ali i prema ban-
kama, odkojihsuneke umeđuvre-
menulikvidirane, ali da se komisija

nije bavila potraživanjima inostra-
nih firmi i samih radnika, kako za
plate, tako i za doprinose.

- Teško je reći i da je uprava IGA
u cij eloj priči nevina. Vj erovatno su
bili nedovoljno angažirani i neo-
prezni. Kada vi, kao državna agen-
cija, dostavite uključenima upro-
ces kako trebaju postupati i na to
se niko i ne osvrne, onda tu ne-
što ne štima. Upravu za indirek-

Garancije Izvozno-
kreditne agencije
(IGA) BiH date
Unisu premašile su
80 miliona eura, a
taj iznos veći je i od
osnivačkog kapitala
same agencije

tno oporezivanje BiH takođe tre-
ba protresti, jer se bojim da smo
mi ovim samo načeli vrh ledenog
brijega, ističe Beganović.

Na čekanju
Poput kolege iz SDA Šemsudina

Mehmedovića, i Beganović napo-
minje kako IGA treba spasiti, jer je
Agencija neophodna izvozno ori-
jentisanim firmama.

- Nerazumno bi bilo da jednu
agencijuuništimo i formiramo dru-
gu. Preko Unisa su se i domaći i stra-
ni mešetari okoristili, ali nije na IGA
daplaćagarancije zaigre koje su se
odvijale van granica naše zemlje,
ističe Beganović.

Inače, vlasnik Unisa iz Derven-
te Goran Tomić živi u Londonu, a
radnici izmirivanje obaveza pre-
ma njima čekaju kod kuće, jer
nema repromaterijala koji bi oži-
vio proizvodnju.

JELENAMILANOVIĆ

Fabrika cijevi Unis Derventa: Posla nema

